
DEKLARATA E ZËDHENËSIT SEAN MCCORMACK 
 

Kosovë: Vendosja e EULEX-it 
 
Shtetet e Bashkuara të Amerikës, në mbledhjen e Këshillit të Sigurimit të mbajtur sot, 
mirëpritën raportin e Sekretarit të Përgjithshëm të KB-ve për Kosovën, dhe mirëpritën 
përparimin e konsiderueshëm që ka bërë Kosova që nga shpallja e pavarësisë së vet 
në muajin shkurt. Shtetet e Bashkuara gjithashtu mirëpritën vendimin e Sekretarit të 
Përgjithshëm të KB-ve  për ri-konfigurimin e rolit të misionit të Kombeve të Bashkuara i 
cili duhet ti përshtatet realitetit të ri dhe të përshpejtoj zvogëlimin e Misionit të KB-ve në  
Kosovë (UNMIK-ut), si dhe të transferoj sundimin e ligjit nga UNMIK-u te misioni i BE-s.   
Vendosja e shpejtë e misionit të EULEX-it në tërë Kosovën, do të përmirësoj në masë 
të madhe sigurinë dhe stabilitetin në tërë rajonin. Shtetet e Bashkuara përkrahin 
fuqishëm EULEX-in dhe do të kontribuojnë në EULEX me më shume se 80 policë, 
gjyqtarë dhe prokurorë.  Shtetet e Bashkuara e ritheksojnë rëndësinë e respektimit të 
plotë të pavarësisë, sovranitetit dhe integritetit territorial të Kosovës. Në këtë kontekst, 
çmojmë lartë vendosmërinë e Sekretarit të Përgjithshëm të KB-ve  për bashkëpunim 
dhe konsultim të plotë me qeveritarët e Kosovës për aplikimin e të gjitha masave të 
parapara të cilat duhet të zbatohen gjatë fazës transitore të bartjes së kompetencave 
nga UNMIK-u në EULEX.  
 
Çmojmë lartë përkrahjen e fuqishme të Qeveris së Kosovës për vendosjen e shpejtë 
dhe efikase të EULEX-it në tërë Kosovën, siç është cekur në deklaratën e datës 18 
nëntor. Ftojmë të gjitha palët e involvuara që të sillen me përgjegjësi, dhe të 
mundësojnë vendosjen e shpejtë të EULEX-it, në mënyrë që EULEX-i të merr rolin e vet 
të duhur në Kosovë, mision ky i cili do të ndihmojë që të gjitha grupet etnike në Kosovë 
të kenë të ardhme të sigurt. 

